
Te Arawhata Ārepa 
Alpha Ladder

• He rautaki pai tēnei kia kohia ngā kupu hou, ngā ingoa 

o ngā kiripuaki, ngā ingoa hoki o ngā wāhi ka pānuihia 

i roto i te pukapuka.

• Ko tā ngā ākonga he tuhi i ngā kupu ki te ripanga 

kia puta mai he momo papakupu.

• Mā te kaiako ētahi ākonga e tohu hai kanohi 

hōmiromiro kia arotakengia te tika rānei o te 

whakatakoto o ngā kupu i te Arawhata.

• He rawe mō te huhua noa o ngā kaupapa ako.

E hiahiatia ana:
• He pukapuka, he kaupapa ako rānei.

• He tauira o te Arawhata Ārepa (tirohia ki raro nei).

Hai Mahi:
• He mahi takirua tēnei.

• Hoatu he kape o ngā whārangi 1–10 ki ia tokorua.

• Tukuna ia tokorua kia pānui tahi i ngā whārangi 1–10.

• Ki te kitea he kupu hou, he ingoa rānei o tētahi 

kiripuaki, o tētahi wāhi hoki ka tuhia he paku tohu ki 

te taha o taua kupu. (Whakamahia he pene rākau kia 

tohua te kupu hou).

• Me pēnei tae noa ki te mutunga o te whārangi 10.

• Hoatu he wā anō kia kimihia e ngā ākonga ngā  

tikanga ki ngā kupu i roto i ngā papakupu, i roto  

rānei i te pukapuka.

• Ka noho tahi anō ngā ākonga, ka kōrerohia ngā 

kupu hou i kitea atu.

• Mā te kaiako ngā kupu me ngā whakamāramatanga 

e tuhi ki te Arawhata Ārepa.

• (Me pēnei anō mō ngā whārangi katoa o te pukapuka).

TE PŪ TE KUPU TE WHAKAMĀRAMATANGA

He kupu taurite mō te ‘pirita’ –  

he aka i mahia ai hai hīnaki

He tauira Arawhata Ārepa

Pp pirita He momo aka i mahia ai hai hīnaki

Ko tētahi o ngā kiripuaki matua o te 

pukapuka Whata rāua ko Tangowhiti – 

he tohunga ia.

He tohunga whai mana a Tangowhiti.

Uu

Ūū

Ww

Wh


